
ப³டுகபை⁴ரவாஷ்டோத்தரஶதநாமஸ்தோத்ரம் 3

(காலஸங்கர்ஷணதந்த்ரோக்தம்)
விநியோக:³ -
அஸ்ய ஶ்ரீ ப³டுகபை⁴ரவாஷ்டஸ்தோத்ர மந்த்ரஸ்ய
காலாக்³நிருத்³ர ரு’ஷிரநுஷ்டுப்ச²ந்த:³
ஆபது³த்³தா⁴ரக ஶ்ரீ ப³டுககேஶ்வரோ தே³வ:

பை⁴ரவீ வல்லப:⁴ ஶக்தி:
ஹ்ரீம் பீ³ஜம்
த³ண்ட³பாணி: கீலகம்
மம ஸமஸ்தஶத்ருத³மநே ஸமஸ்தாபந்நிவாரணே ஸர்வாபீ⁴ஷ்டப்ரதா³நே ச
விநியோக:³ ।
ரு’ஷ்யாதி³ந்யாஸ: -

காலக்³நிருத்³ரரு’ஷயே நம: (ஶிரஸி)।
அநுஷ்டப் ச²ந்த³ஸே நம: (முகே²)।
ஆபது³த்³தா⁴ரக ஶ்ரீ ப³டுகேஶ்வர தே³வாய நம: (ஹ்ரு’த³யே )।
பை⁴ரவீவல்லப⁴ஶக்தயே நம: (பாத³யோ:)।
ஹ்ரீம் பீ³ஜாய நம: (கு³ஹ்யே)।
த³ண்ட³பாணி கீலகாய நம: (நாபௌ⁴ )।
மம ஸமஸ்த ஶத்ருத³மந-ஸமஸ்தாபந்நிவாரண -ஸர்வாபீ⁴ஷ்டப்ரதா³ந விநியோகா³ய
நம: (ஸர்வாங்கே³)।
கரஷட³ங்க³ந்யாஸௌ -

ௐ ஹ்ராம் பா³ம் அங்கு³ஷ்டா²ப்⁴யாம் நம: ।
ௐ ஹ்ரீம் பீ³ம் தர்ஜநீப்⁴யாம் நம: ।
ௐ ஹ்ரூம் பூ³ம் மத்⁴யமாப்⁴யாம் நம: ।
ௐ ஹ்ரைம் பை³ம் அநாமிகாப்⁴யாம் நம: ।
ௐ ஹ்ரௌம் பௌ³ம் கநிஷ்ட²காப்⁴யாம் நம: ।
ௐ ஹ்ர: ப:³ கரதலப்ரு’ஷ்டா²ப்⁴யாம் நம: ।

(ஏவம் ஹ்ரு’த³யாதி³)
த்⁴யாநம் -

நீலஜீமூதஸங்காஶோ ஜடிலோ ரக்தலோசந: ।
த³ம்ஷ்ட்ராகராலவந்த³ந:ஸர்பயஜ்ஞோபவீதவாந் ॥ 1॥
த³ம்ஷ்ட்ராயுதா⁴லங்க்ரு’தஶ்ச கபாலஸ்த்ரக்³விபூ⁴ஷித: ।
ஹஸ்தந்யஸ்தகிரீடீகோ ப⁴ஸ்மபூ⁴ஷிதவிக்³ரஹ:॥ 2॥
நாக³ராஜகடீஸூத்ரோ பா³லமூர்திர்தி³க³ம்ப³ர: ।
மஞ்ஜுஶிஞ்ஜாநமஞ்ஜீரபாத³கம்பிதபூ⁴தல:॥ 3॥
பூ⁴தப்ரேதபிஶாசைஶ்ச ஸர்வத: பரிவாரித: ।
யோகி³நீசக்ரமத்⁴யஸ்தோ² மாத்ரு’மண்ட³லவேஷ்டித:॥ 4॥
அட்டஹாஸஸ்பு²ரத்³வக்த்ரோ ப்⁴ரு’குடீபீ⁴ஷணாநந: ।
ப⁴க்தஸம்ரக்ஷணாதா²ர்ய தி³க்ஷு ப்⁴ரமணதத்பர:॥ 5॥
ஏவம்பூ⁴தம் து ப³டுகம் த்⁴யாயாமி ப³டுகேஶ்வரம் ।
ஆபது³த்³தா⁴ரகம் தே³வம் ஸர்வகாமார்த²தா³யகம் ॥ 6॥
ஏவம் த்⁴யாத்வா மாநஸை:ஸம்பூஜ்ய ச 108 வாரம் மூலமந்த்ரம் ஜபேத் ।
மூலமந்த்ரோ யதா² -
“ஊँ ஹ்ரீம் ப³ம் ப³டுகாய க்ஷ்ரௌம் க்ஷ்ரௌம் ஆபது³த்³தா⁴ரணாய குரு குரு
ப³டுகாய ஹ்ரீம் ப³டுகாய ஸ்வாஹா । “

மந்த்ரஜபப்ரார்த²நா -

தாரோ மாயா தத³நு ப³டுகாய த்³வயம் க்ஷ்ரௌம் ததா³ய-
ச்ச²ப்³தோ³த்³தா⁴ராய ஶிரஸி குரு த்³வந்த்³வமுச்சை: ப்ரயுஜ்ய ।
ஹ்ரீம் பீ³ஜம் யத்³ப³டுகபுடிலம் பௌ⁴வநம் சாக்³நிஜாயா ।
ஏஷா வித்³யா ப³டுகப⁴வ தே வாஞ்சி²தம் மே த³தா³து ॥
அத²ஸ்தோத்ரம் -

ௐ ஹ்ரீம் ப³டுகோ வரத:³ ஶூரோ பை⁴ரவ காலபை⁴ரவ: ।
பை⁴ரவீவல்லபோ⁴ ப⁴வ்யோ த³ண்ட³பாணிர்த³யாநிதி: ⁴ ॥ 1॥
வேதாலவாஹநோ ரௌத்³ரோ ருத்³ரப்⁴ரு’குடிஸம்ப⁴வ: ।
கபாலலோசந: காந்த: காமிநீவஶக்ரு’த்³வஶீ ॥ 2॥
ஆபது³த்³தா⁴ரணோ தீ⁴ரோ ஹரிணாங்கஶிரோமணி: ।

த³ம்ஷ்ட்ராகராலோ த்³ரு’ஷ்டௌஷ்டோ² த்⁴ரு’ஷ்டோ து³ஷ்டநிப³ர்ஹண:॥ 3॥
ஸர்பஹார:ஸர்பஶிர:ஸர்பகுண்ட³லமண்டி³த: ।
கபாலீ கருணாபூர்ண: கபாலிகஶிரோமணி:॥ 4॥
ஶ்மஶாநவாஸீ மாம்ஸாஶீ மது⁴மத்தோऽட்டஹாஸவாந் ।
வாக்³மீ வாமவ்ரதோ வாங்மீ வாமதே³வப்ரியங்கர:॥ 5॥
வநேசரோ கி³ரிசரோ வஸுதோ³ வாயுவேக³வாந் ।
யோகீ³ யோக³வ்ரதத⁴ரோ யோகி³நீவல்லபோ⁴ யுவா ॥ 6॥
வீரப⁴த்³ரோ விஶ்வநாதோ² விஜேதா வீரவந்தி³த: ।
பூ⁴தாத்⁴யக்ஷோ பூ⁴தித⁴ரோ பூ⁴தபீ⁴திநிவாரண:॥ 7॥
கலங்கஹீந: கங்காலீ க்ரூர:குக்குரவாஹந: ।
கா³டோ⁴ க³ஹநக³ம்பீ⁴ரோ க³ணநாதே²-ஸஹோத³ர:॥ 8॥
தே³வீபுத்ரோ தி³வ்யமூர்திர்தீ³ப்திமாந் தீ³ப்தலோசந: ।
மஹாஸேநப்ரியகரோ மாந்யோ மாத⁴வமாதுல:॥ 9॥
ப⁴த்³ரகாலீபதிர்ப⁴த்³ரோ ப⁴த்³ரதோ³ ப⁴த்³ரவாஹந: ।
பஶூபஹாரரஸிக: பாஶீ பஶுபதிர்பதி:॥ 10॥
சண்ட:³ ப்ரசண்ட³ சண்டே³ஶஶ்சண்டீ³ஹ்ரு’த³யநந்த³ந: ।
த³க்ஷோ த³க்ஷாத்⁴வரஹரோ தி³க்³வாஸா தீ³ர்க⁴லோசந:॥ 11॥
நிராதங்கோ நிர்விகல்ப: கல்ப: கல்பாந்தபை⁴ரவ: ।
மத³தாண்ட³வக்ரு’ந் மத்தோ மஹாதே³வப்ரியோ மஹாந் ॥ 12॥
க²ட்வாங்க³பாணி: கா²தீத: க²ரஶூல: க²ராந்தக்ரு’த ।
ப்³ரஹ்மாண்ட³பே⁴த³நோ ப்³ரஹ்மஜ்ஞாநீ ப்³ரஹ்மணபாலக:॥ 13॥
தி³க்சரோ பூ⁴சரோ பூ⁴ஷ்ணு: கே²சர: கே²லநப்ரிய: ।
ஸர்வரோக³ப்ரஹர்த்தா ச ஸர்வரோக³நிஷூத³ந:॥ 14॥
ஸர்வகாமப்ரத:³ ஶர்வ:ஸர்வபாபநிக்ரு’ந்தந: ।
பாது மாம் ஸர்வத:ஶ்ரீமாந் ப³டுகோ பை⁴ரவ:ஸதா³॥ 15॥
॥இதி காலஸங்கர்ஷணதந்த்ரோக்தம் ப³டுகபை⁴ரவாஷ்டோத்தரஶதநாமஸ்தோத்ரம்
ஸம்பூர்ணம் ॥

Notes:

The BaṭukaBhairavĀṣṭottaraśataNāmāvaliḥ 3 ப³டுகபை⁴ரவாஷ்டோத்தரஶதநாமாவளி:
3)derived from the KālasaṅkarṣaṇaTantroktaṁ Baṭuka Bhairava Aṣṭottaraśatanāma

StotraMகாலஸங்கர்ஷணதந்த்ரோக்தம் ப³டுகபை⁴ரவஅஷ்டோத்தரஶதநாமஸ்தோத்ரம்
can be accessed from the respective link given below.

